
Nant şəhərindəki “Qarabağ” 
Azərbaycan məktəbi genişlənir

Komitədən verilən 
məlumatda bildirilir ki, sədr 
Fuad Muradov və digər 
qonaqlar məktəbin fəaliyyəti 
və kollektivin qayğıları ilə 
maraqlanıb, yeni dərs ilində 
onlara uğurlar arzu ediblər.

Burada yaşayan onlarca 
soydaşımızın iştirak etdi-
yi görüşdə uşaqların təhsil 
imkanlarının artırılması, 
məktəbin tədris vəsaitlərilə 
tam təmin olunması və soy-
daşlarımızın asudə vaxtlarının 

səmərəli təşkilinin yaxşılaşdı-
rılması ilə əlaqədar geniş fikir 
mübadiləsi aparılıb.

“Qarabağ” Azərbaycan 
məktəbinin nümunəvi 
fəaliyyətinin rəğbətlə qar-
şılandığı qeyd olunub və 
məktəbə marağın həddindən 
artıq olması nəzərə alınaraq, 
fəaliyyətinin genişləndirilməsi 
məsələsi müzakirə olunub.

Qeyd edək ki,  Fransanın 

Nant şəhərindəki  “Qarabağ” 
Azərbaycan məktəbi 
Azərbaycanın Birinci 
 vitse-prezidenti Mehriban 
Əliyevanın təşəbbüsü ilə ötən 
il açılıb.

Məktəbdə keçirilən 
görüşdə Azərbaycanın Fransa-
dakı səfirliyinin nümayəndəsi 
də iştirak edib.

 “Xalq qəzeti”

“Sınıq körpü”də bərpa işləri 
ilin sonuna kimi başa çatmalıdır

Bunu Mədəniyyət  Nazirliyi 
yanında Mədəni İrsin Qorun-
ması, İnkişafı və Bərpası üzrə 
Dövlət Xidmətinin mətbuat 
katibi Fariz Hüseynov deyib. 
Onun sözlərinə görə, bərpa 
işləri tam sürətlə həyata 
keçirilir: “Hazırda körpünün 
uçmuş tağında bərpa işləri 
başa çatmaq üzrədir. Bundan 
başqa, körpünün üstü, yanla-
rı, karvansarayı artıq torpaq 
qatından təmizlənib, körpünün 
fasadında, parapetində və 
üst örtüyündə bərpa işlərinə 
 başlanılıb”.

F.Hüseynov əlavə edib ki, 
körpüdə nəzərdə tutulan bərpa 
işlərinin ilin sonuna kimi başa 
çatdırılması planlaşdırılır.

Qeyd edək ki, abidənin 
bərpa və konservasiya layihəsi 

“Azərbərpa” Elmi-Tədqiqat 
Layihə İnstitutu tərəfindən 
hazırlanıb. Hazırda körpüdə olan 
karvansaraların, tağların bərpası 
həyata keçirilir, körpünün istinad 
divarları möhkəmləndirilir. 
Bərpa işlərində abidənin tarixi 
görkəminin qorunmasına xüsusi 
diqqət yetirilir. Körpünün üstü be-
ton qatından təmizlənib. Abidənin 
üzəri tarixi görkəminə qaytarılıb.

Bərpa işləri başa çatdıqdan 
sonra körpüdən piyadaların 
keçidi üçün istifadə olunacaq.

“Xalq qəzeti”

“Hərbiyyə – 2019” hərbi vətənpərvərlik 
düşərgəsində üçüncü gün uğurla başa çatıb 

Müdafiə Nazirliyindən verilən 
məlumatda bildirilir ki, təlim 
mərkəzində hərbi birlik koman-
dirinin müavini, Azərbaycanın 
Milli Qəhrəmanı, polkovnik Şükür 
Həmidovun rəhbərlik etdiyi peşəkar 
hərbçilər qrupu gənc vətənpərvərləri 

qarşılayıb. Milli Qəhrəman Şükür 
Həmidov dünya hərb tarixində 
Azərbaycan tankçılarının yeri barədə 
danışıb. Böyük Vətən müharibəsinin 
qəhrəmanı, iki dəfə Sovet İttifaqı 
Qəhrəmanı, tank qoşunları qvardiya  
general-mayoru Həzi Aslanovun 
davamçıları olan Azərbaycan Ordusu 
tankçılarının Qarabağ müharibəsində 
göstərdikləri igidliklərdən, eləcə 
də Beynəlxalq ordu oyunları 
çərçivəsində “Tank Biatlonu”nda 
qazandığı uğurlardan söhbət açıb, 
Lələtəpə zirvəsinin alınmasında tank-
çıların müstəsna xidmətlərini qeyd 
edib.

Tankların sürülmə məkanında 
(tankadrom) zirehli texnikaların 
sürülmə əsasları, üsul və qay-
daları, sürmə zamanı yerinə 
yetiriləcək tapşırıqlar, şəxsi heyətin 
qiymətləndirilməsi, marşrut boyu 
maneələri dəfetmə qaydaları izah 
olunub. Bölmə tərkibində tankların 
sürülməsi üzrə nümunəvi məşğələlər 
aparılıb. Tank atış sahəsində prak-
tiki atışın yerinə yetirilməsi nümayiş 
olunub. Silahların taktiki-texniki 
xüsusiyyətləri, atışın əsasları, çevik 

şəkildə atəş sahəsində kəşf edilmiş 
hədəflərin dərhal məhvetmə qayda-
ları, atəşin idarə edilməsi üsulları, 
bölmənin qiymətləndirilmə qaydaları 
bir daha nəzərə çatdırılıb.

Bölük tərkibində atıcı silahlardan 
praktiki atışın yerinə yetirilməsi, eyni 

zamanda, tədris nöqtələrində atəş 
hazırlığı üzrə normativlərin rəhbərlik 
tərəfindən öyrədilməsi və icrası təmin 
olunub.

Azərbaycan Ordusu üzrə keçirilən 
“Ən yaxşı tank bölüyü” adına layiq 
görülmüş bölüyün əsgər və zabitləri, 
gənc vətənpərvərləri öz nümunəvi 
çıxışları ilə heyrətləndiriblər. Təlim 
mərkəzində əsl döyüş əhval-ruhiyyəsi 
yaşanıb.

Mayor Elvin Həsənov, leytenant 
Elvin Əlimov, gizir Ramin Vəliyev, 
kiçik çavuş Ceyhun Rüstəmov və 
başqaları gənclərin suallarını cavab-
landırıblar.

Fasilə zamanı Qarabağ 
döyüşlərinin qazisi, ehtiyatda olan 
baş leytenant Nəbi Şükürovla görüş 
olub. İgid kəşfiyyatçının xüsusi 
tapşırığı yerinə yetirərkən qarşılaşdı-
ğı dəhşətlər, onun bütün maneələri 
mərdliklə dəf etməsi, ekstremal 
vəziyyətlərdən uğurla çıxması, ağır 
yaralanarkən yoldaşları tərəfindən 
atəşlər altında təcili təxliyyə edilərək 
vertolyotla paytaxta aparılması və 
hərbi həkimlərimizin səyi nəticəsində 
yenidən həyata qaytarılması barədə 

söhbətlər, xatirələr hamıda böyük 
maraq oyadıb.

Yeni nəsil silahları, döyüş texni-
kaları, optik cihazlar və digər hərbi 
təyinatlı avadanlıqların nümayiş 
olunduğu sərgidə 100-dən çox döyüş 
texnikaları, pilotsuz uçuş aparatları, 
hava hücumundan müdafiə vasitələri, 
artilleriya silah və texnikaları, 
mühəndis silahlandırma vasitələri, 
rabitə avadanlıqları, tibb təxliyyə 
zirehli avtomobilləri, silah və cihazları 
nümayiş olunub.

Beynəlxalq Ordu Oyunlarından 
yenicə qayıtmış “Tank biatlonu”nun 
iştirakçıları olan Kamran Bayramov, 
Məftun İbrahimov, Umar Omarovun 
gənc vətənpərvərlərlə görüşü unu-
dulmaz hadisəyə çevrilib. Düşərgə 
iştirakçıları Haramı düzündə inşa 
edilən hərbi şəhərciklə tanış olub, 
hərbi xidmət üçün yaradılan ən müa-
sir şəraiti yüksək dəyərləndiriblər.

Gənc vətənpərvərlər əsgərlərlə 
birlikdə nahar etdikdən sonra 
atəş hazırlığı məşğələləri keçirilib. 
Təhlükəsizlik qaydaları çatdırılıb, atıcı 
silahların natamam sökülüb-yığılması 
yarışları keçirilib.

Xocavənd Rayon İcra 
Hakimiyyətinin rəhbərliyi və 
ictimaiyyət nümayəndələri ilə görü-
şü açan Müdafiə Nazirliyinin zabiti, 
Əməkdar incəsənət xadimi, Prezi-
dentin fərdi təqaüdçüsü polkovnik Ab-
dulla Qurbani rayonun tarixi, erməni 
təcavüzkarları ilə mübarizədə şəhidlik 
zirvəsinə ucalan qəhrəmanları və 
rayon əhalisinin bu gün də doğma 
yurd yerlərinə qayıdacaqları günü 
səbirsizliklə gözlədiklərini vurğulayıb.

Gənc vətənpərvərlər, eləcə də ön 
səngərlərdən gələn əsgərlər Vətən 
uğrunda döyüşlərdə şəhidlik zirvəsinə 
ucalanların qisasını alacaqlarına and 
içiblər.

Xatirə mitinqində Xocavənd 
Rayon İcra Hakimiyyətinin başçısı 
Eyvaz Hüseynov, Azərbaycanın 
Milli Qəhrəmanı Şükür Həmidov, 
polkovnik Elşad Əbilov, şəhid Sənan 
Quliyevin babası Əliqəmə Quliyev 
və xocavəndli gənclərdən Ləman 
Əliyeva, Günay Fərəcova, Muradxan 
Məhərrəmov, Səma Şükürova, gənc 
vətənpərvərlər adından Böyükxa-
nım Babayeva və başqaları çıxış 
edərək Ali Baş Komandan cənab 
İlham Əliyevin əmrlərinə hər an hazır 
olduqlarını bildirib və düşərgənin 
təşkilində Prezidentin yanında 
Vətəndaşlara Xidmət və Sosial İnno-
vasiyalar üzrə Dövlət Agentliyinin və 
Müdafiə Nazirliyinin təşəbbüslərini 
yüksək qiymətləndiriblər.

“Hər əmrinə hazırıq, cənab Ali Baş 
Komandan!” marşının sədaları altında 
gənc vətənpərvərlər xocavəndlilərlə 
görüş tədbirindən xoş təəssüratlarla 
ayrılıblar.

Şam yeməyindən sonra əl qum-
baralarının dəqiqliyə atılması üzrə 
komandalar yarışıb.

“Hərbiyyə – 2019” hərbi 
vətənpərvərlik düşərgəsinin iştirak-
çıları növbəti günə hazırlıq işlərinə 
başlayıblar.

 “Xalq qəzeti”

Azərbaycan məhsulları 
“Worldfood 2019” beynəlxalq 

ərzaq sərgisində nümayiş olunacaq
Nazirlikdən verilən məlumatda 

deyilir ki, Azərbaycan artıq 3-cü ildir 
ənənəvi olaraq “Worldfood 2019” 
sərgisində tərəfdaş ölkə kimi iştirak 
edəcək.

Sərgidə müsabiqə yolu ilə 
müəyyən olunmuş 33 Azərbaycan 
şirkəti öz məhsullarını “Made in 
Azerbaijan” vahid ölkə stendində 
nümayiş etdirəcək. Ümumi sahəsi 
415 kvadrat metr olan stenddə 
qida sənayesi, həmçinin şərab və 
digər spirtli içki məhsulları sərgi 
ziyarətçilərinə təqdim olunacaq.

Samirə ƏLIYEVA, “Xalq qəzeti”

Bəyanatda deyilir: “Azərbaycan Res-
publikasının işğal edilmiş Dağlıq Qarabağ 
bölgəsində 8 sentyabr 2019-cu il tarixində 
“yerli özünüidarəetmə orqanlarına seçkilər” 
adı altında növbəti “seçki şousu” təşkil 
edilmişdir. Reallıq hissini itirmiş təcavüzkar 
Ermənistan və əlaltısı olan cinayətkar 
Qarabağ xuntasının atdığı bu addım tam 
qanunsuzdur, heç bir hüquqi əsası yoxdur və 
demokratiya, seçki adına böyük bir təhqirdir.

Qondarma xuntanın saxta “rəhbərləri” 
olan Bako Saakyan, Aşot Qulyan və 
onların ətrafındakı digər demokratiya 
“əzabkeşləri“nə bildirirəm ki, onların demok-
ratiya pərdəsi altında gizlənmək niyyətləri 
istehza doğurur və Azərbaycan torpaqlarının 
Ermənistan tərəfindən işğal edildiyi və etnik 
təmziləmənin həyata keçirildiyi bir şəraitdə 
bu “seçkilər” nəticəsi beynəlxalq ictimaiyyət 
tərəfindən tanınmayan, eləcə də təcavüzkarı 
növbəti dəfə ifşa edən bir şoudur.

Əslində, işğalçı Ermənistan və qanlı 
xunta belə“seçkilər” keçirməklə beynəlxalq 
ictimaiyyəti deyil, yalnız özü-özünü al-
datmaqla məşğul olur. Saxta “seçkilər”, 
həmçinin Ermənistan hakimiyyəti və qondar-

ma rejim arasında ixtilafların mövcudluğunu 
bir daha açıq şəkildə büruzə verdi. Bundan 
isə əziyyət çəkən Azərbaycanın Dağlıq 
Qarabağ Bölgəsinin Azərbaycanlı İcması 
ilə bərabər, həm də elə erməni icmasıdır. 
Tam əminəm ki, Dağlıq Qarabağda yaşa-
yan ermənilər Azərbaycan Respublikasının 
beynəlxalq səviyyədə tanınmış sərhədləri 
bərpa olunduqdan sonra geriyə dönəcək, 
azərbaycanlılarla birlikdə ölkəmizin konstitu-
siyası və bələdiyyələr haqqında qanunlarına 
uyğun olaraq yerli özünüidarəetmə orqan-
larına keçiriləcək qanuni seçkilərdə iştirak 
edəcəklər”.

 “Xalq qəzeti”

“Made in Azerbaijan”  brendinin 
təşviqi, yerli məhsulların ixracı-
nın genişləndirilməsi, istehsa-
lın stimullaşdırılması məqsədilə 
Azərbaycan məhsulları 24-27 
sentyabr tarixlərində Rusiya 
 Federasiyasının Moskva şəhərində təşkil edilcək “Worldfood 2019” 
beynəlxalq ərzaq sərgisində nümayiş olunacaq.

Hindistan Aya 
kosmik gəmi göndərib...

Hindistan Kosmik Tədqiqatlar Təşkilatının 
nümayəndələri bildirmişlər ki, Ayın səthinə 2,1 kilometr 
qalmış sistemin işində nasazlıq baş vermişdir. Səthə 
enməyə bir neçə saniyə qalmış kosmik gəmi ilə əlaqə 
kəsilmişdir.

Kosmik gəmi uğurla Aya ensəydi, Hindistan ABŞ, 
keçmiş Sovet İttifaqı və Çindən sonra Ay səthinə enmiş 
dördüncü ölkə olacaqdı.

Hindistan Kosmik Tədqiqatlar Mərkəzi faktı 
təsdiqləsə də, gəminin qəzaya uğramasına dair heç bir 
açıqlama verməyib. Kosmik Mərkəzin əməkdaşları “Vik-
ram” modulunun enişini monitorlarda diqqətlə izləmişlər.

Hindistanın Baş naziri Narendra Modi də kos-
mik aparatın Aya enmə prosesini şüşə arxasından 
izləmişdir. Baş nazir xeyli uğur əldə olunduğunu qeyd 
edərək kollektivə işi davam etdirməyi tövsiyə etmişdir.

“Xalq qəzeti”

Dağlıq Qarabağ Bölgəsinin Azərbaycanlı İcması (DQBAİ) İdarə Heyətinin 
sədri Tural Gəncəliyev işğal edilmiş ərazilərimizdə keçirilmiş “yerli 
özünüidarəetmə orqanlarına seçkilər”lə əlaqədar bəyanat yayıb.

“Qarabağ xuntasının atdığı 
bu addım tam qanunsuzdur, 
seçki adına böyük təhqirdir”

Hindistan ilk dəfə Aya kosmik gəmi 
göndərib. Lakin kosmik aparatın Aya 
düşməsinə saniyələr qalmış onunla əlaqə 

kəsilib. Hindistanın “Çandrayan-2” avtomatik 
planetlərarası stansiyası yerin peykinin cənub 
qütbünə enməli idi. Kosmik stansiyanın enmə 
modulu Aya ştat rejimində yaxınlaşmışdır.

“Hərbiyyə” hərbi vətənpərvərlik düşərgəsində üçüncü 
gün üçün nəzərdə tutulan tədbirlər gənc vətənpərvərlərin 
fiziki hazırlığı üzrə məqbulların qəbul edilməsi ilə baş-
lanıb. Gəncə Qarnizonu İdeoloji və Mədəniyyət Mərkəzi 
təşviqat dəstəsinin səsləndirdiyi “Biz gəlirik,  Qarabağ!” 
vətənpərvərlik marşının sədaları altında düşərgə 
 iştirakçıları təlim mərkəzinə yola düşüblər.

Diasporla İş üzrə Dövlət 
Komitəsinin nümayəndə 
heyəti Fransanın Nant 

şəhərinə səfər edib və yeni dərs 
ilinin başlanması ilə əlaqədar 
buradakı “Qarabağ” Azərbaycan 
məktəbinin kollektivi ilə görüş 
keçirilib.

Ötən ilin əvvəllərindən bərpasına başlanılan 
“Sınıq körpü”də (Qırmızı körpü) müəyyən 
işlər artıq yekunlaşmaq üzrədir.


